
Abstract

Islam is a natural religion endowed to man. It teaches man a perfect and
precise way of life. It encompasses his life and also his existence. It demands
a balance between the material, the rational and the spiritual world, This
article examines the growth of the Islamic civilization Jrom the intellectual
and rational aspects by studying the growth of the learning culture in its early
period. It discusses several factors that might have contributed to the growth
of scientific knowledge in the Golden Age of Islamic Civilization. Important
activities during this period will be discussed among which the diligence and
seriousness in the pursuit of learning and dissemination of knowledge as
evident from the efforts of Al-Khwarizmi and Ibnu al-Haytham, :

Pendahuluan

Masyarakat Islam telah sekian lama menghadapi zaman gerhana ilmu
pengetahuan serta tandus dengan budaya ilmu dan keintelektualan. Umat Islam
seperti alpa dan leka dan secara tidak disedari ramai yang telah menjadikan
budaya hedonisme sebagai asas kehidupan, Dengan perkembangan teknologi
canggih komputer dan internet pada akhir abad dua puluhan, masyarakat dunia
semakin-beralih menjadi satu masyarakat global dalam dunia tanpa sempadan.
Gejala budaya kuning juga semakin merebak di kalangan masyarakat seperti
budaya materialistik, berhibur, tari menari, pergaulan bebas dan lain-lain.
Budaya kuning ini kalau tidak dibendung terutamanya di kalangan muda-mudi
boleh menghakis identiti masyarakat.

Penerapan budaya ilmu dalam masyarakat merupakan satu agenda penting
terutamanya di kalangan umat Islam. Sebelum zaman kegemilangan Islam,
pembudayaan ilmu ini telah dilaksanakan secara intensif dan sistematik. Islam
merupakan satu ugama yang mengangkat martabat orang yang berilmu di mana
orang yang berilmu dimuliakan oleh Allah swt., malaikat dan manusia di mana
sahaja mereka berada (Al-Qur’an, surah al-Imran: 18 dan al-Mujadila; .
Lantaran itu, umat Islam di zaman keagungan Islam dulu, telah menjadikan

kegiatan mencari, mengkaji, membahas dan menyebar ilmu itu sebagai satu
kegiatan yang dilaksanakan di bawah naungan dan tuntutan Islam seperti
yang tersirat dalam al Quran dan Hadith. Pengukuhan ilmu dalam bentuk
perbincangan, perbahasan dan perdebatan juga telah menjadi satu budaya
dalam kalangan masyarakat Islam di waktu itu. Kertas kerja ini akan melihat
perkembangan budaya ilmu dalam perspektif sejarah perkembangan sains
matematik di zaman penubuhan tamadun Islam. ' '

Pengumpulan maklumat dan penjanaan ilmu

Masyarakat zaman moden mempunyai akses kepada maklumat secara luas
dengan kemunculan teknologi internet sehingga mana-mana maklumat boleh
dicapai dihujung jari. Di zaman tamadun Islam, akses kepada maklumat ini
telah diperolehi melalui satu usaha yang bertungkus lumus. Dalam usaha
membudayakan ilmu dalam masyarakat Islam, pengumpulan maklumat dan
ilmu ini adalah diantara kegiatan awal yang dilakukan walaupun diperolehi
dengan kaedah yang sangat sukar.

Kemunculan kerajaan Bani Abbasiyyah pada pertengahan abad kelapan
atau kira-kira seratus tahun selepas kemangkatan Rasulullah menandakan
permulaan era budaya ilmiah dalam dunia Islam. Ia merupakan suatu era di
mana kegiatan ilmiah tumbuh secara terancang dan komprehensif, Dengan
berlangsungnya penaklukan-penaklukan kawasan dan rantau, tersedia sumber
daya yang meluas bagi orang-orang Islam. Ketika Akademi Plato ditutup pada
tahun 529 S.M. ramai sarjana Yunani berhijrah ke Persia, Se-abad kemudian,
pengetahuan Yunani yang tumbuh di sana menjadi milik sebahagian daripada
empayar Islam. Orang Arab menjalinkan hubungan dengan orang Yunani dari
Empayar Byzantium. Bahkan Khalifah Al-Ma’mun (813-833M), membuat
satu syarat perdamaian dengan pemerintah Byzantium agar manuskrip Yunani
diserahkan ke ibu kota kerajaannya. Mesir, pusat pengetahuan Yunani semasa
zaman Iskandariah kemudiannya juga tertaklok di bawah kekuasaan Islam. Jadi
bekas peninggalan pengetahuan Yunani yang masih terselamat, menyumbang
kepada aktiviti intelektual. Setelah kejatuhan tamadun Yunani, sarjana-sarjana
dari Syria yang berlindung di Antiokia, Emesa dan Damshik maupun Edessa
dan bernaung di pusat-pusat penyimpanan iimu pengetahuan yang lain,
semuanya berada di bawah kekuasaan khalifah. Secara keseluruhannya, orang-
orang Islam khususnya bangsa Arab telah mengendalikan atau memiliki daya
akses kepada budaya daripada Tamadun Byzantium, Mesir, Syria, Parsi dan
juga negeri-negeri yang jauh di timur termasuk sebahagian dari India.

Khalifah Abbasiyyah di Baghdad menjadi penaung kepada kegiatan ilmu
pengetahuan dan mengundang para ilmuan ke istana tanpa mengira bangsa

atau agama mereka. Sejak awal-awal lagi, sekitar tahun 772 Masthi, istana
Khalifah al-Mansur dikunjungi seorang ahli astronomi Hindu dari Sind yang
membawa sebuah jadual astronomi. Khalifah memerintahkan agar jadval yang
kemudiannya dikenali sebagai Sindhind diterjemahkan ke dalam bahasa Arab.
Jadual itu mungkin berasal dari karya Bramagupta dan mengandungi banyak
unsur tradisi astronomi termasuk kaedah matematik penggunaan sinus,

Ciri-ciri aktiviti intelektual yang unik pada zaman tamadun Islam tidak hanya
terbatas di kalangan golongan tertentu atau kerabat sultan maupun kelompok
penguasa. Pendidikan yang diperuntukan pada pengolahan kebenaran dan
pengetahuan tetap dapat diperolehi oleh pelbagai strata masyarakat Islam,
Dalam hal inilah penghargaan selayaknya diberikan pada pemerintahan Islam,
yang sesudah penaklukan, mereka bersikap liberal terhadap seluruh masyarakat.
Bermula dari abad kelapan, ilmu saintifik dijana di ibu kota Baghdad dengan
lebih intensif. Meskipun bahasa lain dibenarkan, bahasa Arab yang merupakan
bahasa al-Quran, menjadi bahasa lingua franca ilmiah di seluruh wilayah
Empayar Islam.

Alktiviti Penterjemahan

Dalam sejarah tamadun Islam, aktiviti penterjemahan khazanah tamadun
manusia dari pelbagai bahasa kepada bzhasa Arab merupakan satu kegiatan yang
sangat dititik beratkan. Sebuah pedung ilmu yang bemama Baitul al- Hikmah
telah diasaskan oleh Khalifah Harun al-Rashid (789-809) dan dikembangkan
oleh anaknya khalifah al-Ma’mun. Disamping berperanan sebagai perpustakaan,
BaitulHikmahjugamerupakantempatperhimpunanperterjemahyangmemainkan
peranan besar dalam menterjemah manuskrip-manuskrip falsafah dan tradisi
saintifik zaman purba ke dalam bahasa Arab lalu diolah dan digabungkan dalam
satu kerangka konsep Islam. Pentetjemahan ke bahasa Arab dari bahasa Yunani,
Syria, Pahlavi, dan Sanskrit berada pada puncaknya pada abad ke-9 dan ke-10
Masihi. Sarjana Islam, Kristian, Yahudi dan bahkan Zoroaster ditugaskan untuk
menterjemah karya-karya ilmiah. Dalam masa tersebut karya-karya matematik
Euclid, Ptolemy, Aristotle, Apollonius, Archimedes, Heron, Diophantus dan
beberapa karya sarjana Hindu dapat diperolehi dalam bahasa Arab, Di antara para
penterjemah yang terkenal ialah Hunayn ibn Ishaq (809-873) yang berugama
Nestorian, memiliki 90 murid perterjemah di bawah pengawasannya termasuk
anaknya Ishaq, anak saudaranya Hubaysh, dan dua orang ahli matematik bernama
Thabit ibn Qurra dan Qusta ibn Luga,

Pada zaman pemerintahan Khalifah al-Mutawakkil (847-861M), seorang

ahli matematik bukan Islam bernama Thabit ibn Qurra telah berjaya menjadi
ternama. Beliau dan murid-muridnya telah menterjemah karya utama Yunani

dalam bidang geometri dan astronomi termasuk risalah klasik Appolonius dan
Archimedes. Anak lelaki Thabit, Ibrahim dan Sinan, cucu-cucunya Thabit dan
Ibrahim, serta cicitnya Abu al-Faraj meneruskan penterjemahan dan karya
pengumpulan yang memperkaya ilmu matematik dan astronomi di samping
penemuan dan pengamatan asli mereka.

Para khalifah zaman awal Abbasiyyah ini mengirim banyak utusan ke fuar negara
untuk memperoleh salinan buku-buku penting. Pengabadian mereka dibuktikan
ketika Hunayn ibn Ishaq menghadapi kesukaran untuk menemui salinan buku
perubatan yang ditulis oleh Galen. Hunayn menyatakan bahawa temannya Jabril
telah bertungkus-tlumus untuk menemui buku tersebut dan berkata,

Saya sendiri dengan penuh semangat berusaha mencari buku ini -
diseluruh Mesopotamia, Syria, Palestine dan Mesir sampai saya
tiba di Iskandariah. Saya tidak menemukan apa-apa kecuali di
Damascus, namun isinya hanya setengah dari buku itu (buku-
buku Galen). Yang saya temukan dalam buku itu adalah bab-bab
yang tidak berurutan dan tidak lengkap. Meskipun demikian,
Jabril juga menemukan beberapa bab buku ini, yang berbeda
dari yang saya temukan. (Berggren, 1985: 4)

Dorongan yang diberikan untuk usaha menterjemah semasa zaman kegemilangan
Islam terlihat dengan pemberian upah yang lumayan kepada para penterjemah.
Hunayn, misalnya, ketika dilantik menjadi pengurus Akademi Kesusasteraan
Al-Ma’mun, diberikan emas senilai dengan berat buku yang diterjemahkan.
Khalifah penerusnya, al-Mutawakil, melindungi Hunayn dan menjadikannya
sebagai sahabat peribadi,

Kepentingan ilmu dalam Islam

Dalam Islam, usaha menuntut ilmu pengetahuan merupakan suatu ibadah.
Ayat al-Quran yang pertama diturunkan kepada Nabi Muhammad menegaskan
keunggulan ilmu pengetahuan:

Bacalah dengan (menyebut) nama Tuhanmu yang menciptakan,
Dia telah menciptakan manusia dari segumpal darah. Bacalah!
Dan Tuhanmu yang Paling Pemurah. Yang mengajar (manusia)
dengan perantaraan kalam. Dia mengajarkan kepada manusia
akan apa yang tidak diketahuinya (Al-Alaq:1-5)

Terdapat banyak ayat di dalam Al-Quran yang mengungkapkan berulang kali
akan kepentingan ilmu. Berbeda dengan 250 ayat Al-Quran yang menyebut

tentang hukum-hakam, 750 ayat lainnya (hampir satu perlapan daripada
kandungan Al-Quran) mendorong manusia untuk mengkaji alam semulajadi,
untuk merenung, dan mencari bukti dan penjelasan yang terbaik bagi mencari
Jalan kebenaran, iaitu jalan menuju Allah. Hal ini mencerminkan adanya alasan
intelektual yang digunakan untuk mencari ilmu. Al-Quran satu-satunya simbol
wahyu bagi umat Islam menjelaskan bahawa pengetahuan dan agama tidak
dapat dipisahkan. Hal ini terangkum dalam ayat-ayat seperti berikut:

Dialah yang menjadikan matahari bersinar dan bulan yang
bercahaya dan ditetapkan-Nya manzilah-manzilah (tempat-
tempat) bagi perjalanan bulan itu, supaya kamu mengetahui
bilangan tahun dan perhitungan (waktu). Allah tidak men-
ciptakan yang demikian itu melainkan dengan hak. Dia
menjelaskan tanda- tanda (kebesaran-Nya) kepada orang yang
mengetahui. (Yunus:5)

Nabi Muhammad s.a.w sendiri, meskipun dianggap tidak terpelajar dari sudut
pandangan pengetahuan manusia, merupakan satu-satunya saluran pewahyuan
kitab yang dianggap oleh orang Islam sebagai inti segala pengetahuan. Setiap
orang Islam baik laki-laki maupun perempuan diwajibkan mencari ilmu
pengetahuan. Beberapa ungkapan Rasululah atau hadithnya seperti carilah
ilmu dari buaian hingga ke liang lahad” dan "carilah ilmu walau ke negeri Cina”
dijadikan argumen yang sah untuk mencari, mengajar dan menyebarluaskan ilmu
pengetahuan, .
Dengan menjadikan penuntutan ilmu ini sebagai kewajipan dalam beragama,
ia felah menyemarakkan semangat menuntut ilmu di kalangan pengikutnya.
Dalam sejarah Islam, perbalahan, pergaduhan bahkan persengketaan terhadap
penganut doktrin yang berbeda pernah berlaku, tetapi tidak pernah terjadi
pada kepercayaan ilmiah. Tak pernah ada peristiwa seperti yang menimpa
Copernicus atau Galileo yang dipenjara seumur hidup atau dijatunkan hukuman
bunuh kerana mempertahankan prinsip ilmiah mereka, Beruntung bagi umat
Islam, tidak ada perbedaan antara fakta iimiah yang terbukti secara empirik
dan pewahyuan ayat Al-Quran. Orang-orang Islam percaya bahawa wahyu
adalah kata-kata dari Allah dan alam semesta dan hukumnya merupakan karya-
Nya. Jadi tidak ada percanggahan di antara satu sama lain.

Keperluan ilmu dalam arusan “ibadah
Pengetahuan yang paling disukai kaum Muslim pada waktu itu ialah matematik
dan astronomi, Pada pandangan ilmiah orang Arab, terdapat dasar keagamaan

yang mendorong pada kajian ilmu matematik dan astronomi. Arithmetik

